
Rapport etter tilsyn hos Saferoad Vik Ørsta AS avd Vik i Sogn, 24. februar 

2026  
Kontrollnummer: 2026.003.I.SFVL 

 

Denne rapporten gjeld tilhøve som vart funne på tilsyn 24. februar 2026 hos Saferoad Vik Ørsta AS 

avd. Vik i Sogn (organisasjonsnummer: 980 320 677). 

 

Rapporten har følgjande delar: 

• Del 1: Resultatet av tilsynet 

• Del 2: Statsforvaltaren si vurdering og grunngjeving  

• Del 3: Informasjon om tilsynet 

• Del 4: Annan informasjon 

Del 1: Resultatet av tilsynet 
Denne delen gir ei oversikt over resultatet av tilsynet og kva de må gjere innan gitte fristar.  

Nærare omtale er gitt i del 2. 

 

Statsforvaltaren fann avvik som de må rette snarast 

Statsforvaltaren fann følgjande avvik på tilsynet: 

• Avvik 1: Verksemda har manglar ved internkontrollen sin  

 

Avvik er manglande etterleving av krav, fastsette i eller med heimel i lov. 

 

Saferoad Vik Ørsta AS avd Vik i Sogn må rette opp avvik snarast. Vi ber om at de sender 

Statsforvaltaren ei skriftleg tilbakemelding som viser korleis avvik er retta innan 1. juni 2026.  

 

Vi ber om at de sender all skriftleg tilbakemelding til sfvlpost@statsforvalteren.no og merkar e-

posten med 2019/1035. 

 

 

mailto:sfvlpost@statsforvalteren.no

Del 2: Statsforvaltaren si vurdering og grunngjeving  

Avvik 1: Verksemda har manglar ved internkontrollen sin 

Dette er eit avvik frå følgjande krav gitt i regelverket 

- Internkontrollforskrifta § 5 andre ledd punkt 6 og 7 om risikovurdering og rutinar, jf. løyvet 

av 20.08.1997, sist endra 16.04.2009 

Om krava 

Skriftlege rutinar for kontroll og vedlikehald av oppsamlingsbasseng 

Verksemda må sette i verk rutinar for å avdekke, rette opp og forebygge brot på krav fastsett i eller i 

medhald av helse-, miljø- og tryggleikslovgivinga. Rutinane skal dokumenterast skriftleg. 

 

Miljørisikovurdering 

Verksemda må kartleggje farar og problem og på bakgrunn av dette vurdere risiko, og utarbeide 

tilhøyrande planar og tiltak for å redusere risikoforholda. Risikovurderinga må dokumenterast 

skriftleg. Dette går fram både av krav i internkontrollforskrifta, og i krav i løyvet, jf. 10.1 i løyvet av 

20.08.1997, sist endra 16.04.2009.  

 

Måleprogram – måling og utrekning av utslepp 

Verksemda må gjennomføre målingar og utrekningar av utslepp til luft. Målingar og utrekningar skal 

utførast slik at dei blir representative for verksemda sine faktiske utslepp, jf. løyvet av 20.08.1997, 

sist endra 16.04.2009 punkt 11.1. 

Observasjonar på tilsynet og vår vurdering 

Skriftlege rutinar for kontroll og vedlikehald av oppsamlingsbasseng 

I tilknyting til behandlingsbada for overflatebehandlinga har verksemda etablert ei  

«katastrofegrop», eit oppsamlingsbasseng, som er stor nok til å romme innhaldet frå alle bada 

kombinert. Tørkegropa, området der forbehandla produkt vert lagra i påvente av behandling i 

sinkbad, inngår òg i oppsamlingsbassenget. Golvet i tørkegropa er utsett for større mekanisk 

påkjenning. Den er lett tilgjengeleg for kontroll og vedlikehald, og vert vedlikehalde ein gong per 

månad. Under tilsynet var det ikkje lagt fram ei rutine for kontroll og vedlikehald av heile 

oppsamlingsbassenget.  

 

Miljørisikovurdering 

Verksemda lagrar ferdig forseinka stål utandørs. I samtale under tilsynet gjekk det fram at utandørs 

område kan ha fall mot elv. Utandørslagringa og eventuell miljøpåverknad frå dette er ikkje inkludert 

i verksemda sin miljørisikovurdering.  

 

Risiko knytt til oppsamlingsbassenget var heller ikkje inkludert i risikovurderinga. Risikovurderinga 

bør mellom anna ta omsyn til at ulike typar betong har ulik motstandsevne for syrer og dermed også 

syredamp. 

 

Måleprogram 

Verksemda har eit måleprogram for utslepp til luft, der prøvane vert teke to gongar kvart år, til faste 

tidspunkt. Verksemda kunne ikkje vise til ei vurdering av  

• prøvetakingsfrekvens 

• prøvetakingstidspunkt 

• vurdering av om analyseparametrane dannar et reelt bilete av verksemda sitt utslepp 

Det gjekk fram under tilsynet at det noverande prøvetakingsregimet ikkje nødvendigvis gir eit 

representativt bilete av verksemda sine utslepp, jf. krav i løyvet pkt. 11.1. 

 

Vedtak om gebyr 

Statsforvaltaren vedtar at Saferoad Vik Ørsta avd Vik i Sogn må betale eit gebyr på 43 100 kr for 

tilsynet. Dette svarar til sats 2 for tilsyn av inntil en dags varigheit og er gitt på bakgrunn av 

ressursbruk. Vedtaket er gitt med heimel i forureiningsforskrifta § 39-7. De vil få tilsendt ein faktura 

frå Miljødirektoratet for innbetaling til statskassa.  

 

Statsforvaltaren er pålagt å ta gebyr for tilsyn på forureiningsområdet. Gebyret skal dekke kostnader 

med førebuing, gjennomføring og oppfølging av kontrollen. Vi viser til varsel om gebyr under tilsynet 

og til forureiningsforskrifta kapittel 39 for ytterlegare informasjon om innkrevjing av gebyr til 

statskassa. 

De har rett til å klage 

De har rett til å klage på vedtaket. Retten til å klage er gitt i forvaltningslova kap. VI. Ein klage bør 

grunngjevast skriftleg og skal sendast til Statsforvaltaren seinast tre veker etter at de fekk dette 

brevet. Ein eventuell klage vil ikkje få oppsetjande verknad, og gebyret som er fastsett må betalast 

inn. Dersom klagen vert tatt til følgje, vil for mykje innbetalt beløp bli refundert.  

 

Del 3: Informasjon om tilsynet 

Gjennomføring av tilsynet 

Tilsynet er gjennomført for å kontrollere om gjeldande krav som er fastsette i eller med heimel i 

forureiningslova, vert haldne. Vår heimel for å føre tilsyn er forureiningslova § 48. Rapporten gir 

ingen fullstendig tilstandsvurdering av verksemda sitt miljøarbeid eller miljøstatus. Tilsynet er ein del 

av Statsforvaltaren sitt risikobaserte tilsyn.  

 

Frå Statsforvaltaren deltok: Kontaktperson hos verksemda: 

• Mari Katrine Berg-Arnesen 

• Anette Heggøy 

• Amalie Johannessen (observatør) 

• Kurth Martin Helleland  

 

Anlegg  

Anlegget til Saferoad Vik Ørsta avd Vik i Sogn vart kontrollert under tilsynet. 

 

Tema  

Følgjande tema vart kontrollerte: 

• utslepp til vatn  

• utslepp til luft 

• støy 

• internkontroll, inkl. risikovurdering, 

rutinar og avviksbehandling 

• kjemikaliehandtering 

Regelverk 

Tilsynet omfatta følgjande regelverk: 

• forureiningslova 

• løyve etter forureiningslova frå 

Statsforvaltaren 

• forureiningsforskrifta 

• internkontrollforskrifta 

• produktkontrollova 

 

Dokumentasjon 

Følgjande dokumentasjon vart lagt fram for å verifisere faktiske tilhøve:  

• Analyseresultat frå måling av emisjon til luft frå sinkgryte og forbehandling (beisekar), april 

og oktober 2025 

• Analyseresultat frå innhald i avløpsvatn, 03.02.2025 

• Risikovurdering 

 

Del 4: Annan informasjon 

Andre tilhøve 

Tanklagring  

Verksemda har fire utandørs lagertankar for syre. Utandørs tanklagring var ikkje tema under tilsynet. 

Vi vart likevel gjort kjent med at det er sprekkdanning i betongdekket i område for mottak og 

levering av syre. På grunn av snø på uteområda på tilsynsdagen fekk vi ikkje verifisert tilhøva. 

Verksemda har ei plikt til å gjennomføre tiltak ved auka forureiningsfare, og vi vil kontrollere dette i 

samband med neste tilsyn.  

 

Vi legg til grunn at verksemda gjer naudsynte tiltak for å sikre at tanklagring er i samsvar med krava i 

forureiningsforskrifta kapittel 18 om tanklagring av farlege kjemikal og farleg avfall.   

  

Verksemda er godt innanfor krav om maksgrense på oljeutslepp 

For utslepp frå oljeutskiljar har verksemda krav om maksgrense på oljeutslepp på 20 mg/l. 

Prøveresultat frå oljeutskiljaren viser at utsleppa ligg langt under denne grensa, og verksemda 

vurderer sjølv at dei enkelt skal klare å overhalde ein lågare grenseverdi.   

 

Endring av løyve med bakgrunn i industriutsleppsdirektivet 

Saferoad Vik Ørsta AS avd Vik i Sogn er omfatta av EU sitt industriutsleppsdirektiv og utsleppskrava i 

BAT-konklusjonane for jern- og metallbearbeidande industri. Desse er gitt i FMP-BREF. Oppdatering 

av løyvet vart diskutert under tilsynet, og nytt løyve kjem etter planen i løpet av våren.   

 

De kan kommentere på rapporten 

De har høve til å kommentere på faktiske feil i denne rapporten. Eventuelle kommentarar må 

sendast til Statsforvaltaren innan to veker etter at rapporten er motteken.  

 

Rapporten er offentleg  

Denne rapporten vil vere offentleg tilgjengeleg via postjournalen til Statsforvaltaren i Vestland på 

www.einnsyn.no, i samsvar med offentleglova.  

 

http://www.einnsyn.no/

Rapporten vil også vere tilgjengeleg på nettstaden Norske Utslipp, www.norskeutslipp.no. 

 

 

Med helsing 

 

Anette Heggøy Mari Katrine Berg-Arnesen 

senioringeniør senioringeniør 

 

Dette dokumentet er elektronisk godkjent 

 

Kopi til: 

Vik kommune Postboks 134 6891 VIK I SOGN 

 

 

 

 

 

http://www.norskeutslipp.no/

